
A S C O N F E R E N C I A S D A I R M A N D A D E 

A do irmán Carré Alvarellos 

A sexta conferencia da sene organizada pol-a Seición 
de Cultura e Fala, tivo lugar o viernes 6 do pasado. Foi 
o conferenciante o noso querido irmán e gabado drama­
turgo D.-Leandro Carré Alvarellos, que falou de 4,A mo­
derna orientación do teatro galego". 

A conferencia, fondamente interesante según os no-
sos leitores observarán, meresceu grandes gabanzas, sendo 
moi apraudido e felicitado o irmán Garre. 

A conferencia di asi: 

A moderna orientación do Teatro galego 
Introducción. 

Quizáis haxa quen se estrane de que eu, autor dramá­
tico, veña falar de cousas do Teatro; tal vez non falte quen 
me xusgue d'unha maneira pouco favorable porque adique 
esta conversa á tratar das obras alleas, ou porque fale das 
miñas propias. Mais eu digo: ¿ Por qué non hei falar de 
Teatro? ¿Non falan os financeiros de finanzas, os músicos 
de música e os arquitectos de arquitectura? Pois eu, ¿ha­
bía facer un estudo sobre o gando? Non. Quérovos falar 
do que estudei, do que é ouxeto da miña afición, d'aquelo 
que ten para min importancia grande na vida artística e so­
cial de Galicia. 

Agora que non farei divisíós por erases de dramas; 
árbores xénealóxicos, nen sequtr historia da dramática xe-
neral traendo á contó os gregos, romaos nen chinos: todas 
esas cousas que á vista d'algunha enciclopedia pode enxer-
gar calquera para se dar ton de erudito ,pero que non sir­
ve para nada como non sexa para descobrir a fachenda 
e a cencía de purpurina con que se adornan certos sa­
bios. Tampouco faréi un estudo do desenvolvimento do 
Teatro en Galicia, cousa d'abondo mais importante para 
nós, pero que xa está feita por quen se especializÓu nesas 
investigacíós histórico-literarias, persoa moi achegada á 
min, e quizáis logo sexa pubricado. Quérome limitar sómen-

te á vos amostrar o camiño que nos tempos actuales vaise 
abrindo o Teatro Galego na vida da nosa Terra, e mais as 
tendencia moderna que sigue. 

Cál é o Teatro Galego. 

E ao me referir ao Teatro Galego, non falo natural­
mente mais que do escrito na nosa fala, porque eu non 
podo en maneira algunha considerar como obras galegas 
á todas aquelas que, aínda tratando de copiar tipos da térra, 
son escritas en castelán. 

E non se me tache por esto de esclusivista, nen se diga 
qu^ pretendemos estabrecer cotos cerrados, como aseguraba 
non hai moito tempo certo cronista. ¿ Qué mais quixera 
eu, que desexo a grandeza da miña Patria, que ver arrí-
quecída a nosa Dramática por algunhas obras que non é 
posibre contar como formando parte d'ela, non porque nós 
as rechacemos senon porque os seus autores non quixeroir 
escribilas para a sua Terra? 

Nada significa que un autor trace unha obra inspira­
da nun asunto galego ou desarrollando a sua acción en Ga­
licia, como nada sinifica, por exempro, que Linares Rivas 
escribirá "Lady Godiva", cuía acción se desenvolve en I n ­
glaterra, para que por eso podamos ademitir que esta obra 
perteneza ao teatro inglés, senon ao español. 

Por outra parte pode un autor galego escribir unha 
obra sobre algún asunto ou probrema universal, de am-
bente compretamente alleo á Terra nosa, que teña a sua 
acción en calquera parte estrana, e noustantc esa obra non 
podería ser mais que unha obra galega. 

A inxusticia do Teatro Español con Galicia. 

Hai outra causa tamén para que nós, patriotas gale-
gos, rechacemos, mellor aínda, combatamos, certas obras 
de arnbente que din galego. Non hai dereito realmente á 
que algúns escritores, coa autoríaade que lies dá fora de 
Galícica a condición de seren nados nesta Terra, presenten 
as xentes galegas como envolveítas ñas burdas vestimen­
tas das pásiós mais ruíns, das medoñentas superstíciós mais 
ridiculas, das laixezas todas que sómente poden cometer 
as almas cativeiras. Certamente que en Galicia, coma en 
todol-os pobos do Universo, esisten homes viles e iño-. 
rantes; mais ¿ á qué ven ese empeño en presentar escrusi-
vamente estas lacras da humanidade cando se quer facer 
unha pintura das nosas xentes? ¿ Por qué ese afincar mais 
e mais na crénza dos estranos que os galegos somos todos 
altamente cobizosos, torpes e grotescos? Se algúns escri­
tores, galegos somente porque abriron os olios á vida en 
térras de Galicia, mais non pol-o amor que lie teíian, non 
pol-o que a conozan, non pol-o eme a estimen', imitando os 
moitísimos autores estranos que de cote nos tratan con 
bulra e con desprecio, d'unha maneira falsa, torpe e.burda 
que revela -canta é a sua iñorancia e mais a sua baixeza 
espiritual, nos aldraxan e nos icbaixan ante os alíeos no 
nivel que ocupamos ¿non irnos tér o dereito de lies cus-
pir no rosto? 

Plora é xa de qué seipamos facernos respetar, de. que 
romatemos d'unha vez co'ese falso e imbécil tipo galego 
que roda pol-os teatros españoles entre as gargalladas do 
púbrico. 

E temos que encomezar pol-os que teñen a obriga de 
nos conocer mellor por vernos mais de pertq, inda que nos. 

miren á través das suas comenencias de autores españoles 
con pedestal en Madrid. 

O que faltan son actores. 

Na Memoria acerca da Dramática Galega, escrita e 
pubricada por Salinas no ano 1896, dicía: 1 

"O pouco desarrollo logrado pol-a arte dramática ga­
lega é debido á carencia de actores, pois de esistir estes, é 
indudabre que, á imitación de Cataluña e Valencia onde 
hai compañías dramáticas que declaman no idioma pecu­
liar da térra, xurdírían os dramaturgos que en forza de 
escribir para o teatro, producirían obras de mérito, xa que 
o pouco que temos, sen ser dechado de perfeición dramá­
tica, é moi do caso que se estime e respete, mais aínda, me-
recente de que se alenté aos autores". 

Tan verdade eran estas verbas do vello e costante loi-
tador pol-o engrandecemento do noso Teatro, que hoxe, 
inda que non se constituíu ainda a primeira Compaña Dra­
mática Galega, e sóménte pol-as representaciós que veñen 
celebrando algús amadores, a liosa dramática ten adequi-
rido tan asombroso desenvolvimento que cada día Aran apa-
rescendo mais e mais obras hasta o punto de que pasan 
xa do centó" as que hai escritas; e se ben é certo que mol­
ías d'elas non teñen valor algún por seren o froito ruin de 
xentes que carecen dos conocímentos precisos para, face­
ren unha labor de proveito, hainas tamén que nada teñen 
que envexar á moitas das que producen adoito os consa­
grados noutras dramáticas de mais doadas condiciós para o 
seu desenvolvimeñto e evolución. 

As primeiras obras. 
En Agosto do ano 1882 representouse por primeira vez 

na Cruña un drama galego. Subiu á escena no Liceo B r i -
gantino, e visto o seu ésito levouse logo ao Teatro Prin­
cipal. 

Este primeiro drama de que temos conocemento é " A 
Fonte do Xuramento", orixinal de D. Francisco María de 
la Iglesia. Trátase d'unha obra en verso na que se inten-
tóu presentar un motivo pasional, mais a cor de vida, a 
naturalidade falta hastra' o estremo de que simples mozos 
de aldea fan un curso de historia na sua conversa. O asun­
to é vulgar : unha moza namorada d'un canalla ao que 
finalmente dá morte en loita á gadañazos outro mozo que 
bebe os ventos pol-a rapaza sendo despreciado por ela. 
Está trazado nunha forma defectuosa, que apenas desper-
ta interés. 

Don Galo Salinas escribiu logo " ¡F i l i a ! . . . " , cuadro 
dramático, tamén en verso según o gusto dominante na 
época. Esta obra, que é puramente pasional, se ben. ten 
alguns defectos de lenguaxe que d'aquela non estaba tan 
cultivado coma nos tempos actuales, no tocante á forma 
está ben urdida e pode figurar no repertorio de calquera 
compañía. Con " ¡F i l i a ! . . . " presentouse ante o púbrico no 
Teatro Principal da Cruña aquela notabre "Escola Rexio-
nal de Declamación", fundada pol-o actor Eduardo Sán­
chez Miigo, da que saíu o ademirado Jambrina, e da que 
foi iniciador e primeiro presidente o mesmo Salinas. Na-
quela representación, ademirabremente presentada e inter­
pretada con verdadeiro arte " ¡F i l i a ! . . . " conqueriu un 
enorme trunfo. 

Afincamento do noso Teatro. 

No ano 1903 aparesceu " A Ponte", de Lugrís, que 
foi estrenada pol-a citada "Escola" con ruidente aprauso. 
É o primeiro drama en prosa, de gran forza dramática, 
no que latexa a pasión abasalladora que domina a razón, e 
a desesperación que revoltándose ao cabo romata coas in-
nobres cobizas do intruso. Está inspirada nos escesos que 
con^ete o caciquismo ñas nosas aldeas, que nin siquera res­

peta as honras dos 1 ábregos que soportan o seu poder, e 
marca un novo e firme paso da dramática galega. Por ser a 
primeira das que Lugrís escribiu quizáis ten esceso de mo­
nólogos. Eu son mais partidario de que os sentímentos que 
alenta cada persoaxe cheguen ao púbrico pol-o desenvolvi­
mento da obra, ben en conversas entre varias figuras ou 
xa pol-a maneira caraterística de ialar e de obrar que debe 
acusar cada tipo, do que por esa especie de confidencias 
que fán os actores. Hai quen pensa que precisamente nos 
monólogos, pol-a sua dificultade, é onde teñen os artistas 
maior motivo de lucimento. Mais, no teatro moderno é moi 
raro atopar algún monólogo. 

Ante o éisito d'esta obra Lugrís escribiu " M i n i a " , 
"Mareiras" e á final "Esclavitú". 

"Min ia" , que é outra variante do poder dos caciques, 
está ben dialogada e romata c'uriha escena de fonda im­
presión, en que a protagonista, posta como tola pol-o "amo" 
do lugar, finxíndo un rauto de tolería, dá 'morte ao seu in­
fame perseguidor. 

"Mareiras", ao meu ver a obra mestra de Lugrís, é 
mais sentimental, mais poética, é quizáis tamén mais na­
tural, inda que as outras tamén o sexan. As figuras teñen 
meíior acusada a persoalidade; hai algunhas, como o vello 
Marcelo, que é unha verdadeira creación. O desenvolvi­
mento da obra, sinxelo e interesante e as veces fondamente 
dramático, vai trasmitindo ao espectador esa simpatía da 
comunidade de sentímentos que ao romate, riun desenlace 
tráxico e inesperado, produce unha emoción fonda e sen­
tida. "Mareiras" é unha das mellores obras do noso Tea­
tro e foi a primeira que sinalóu o paso xigantesco dado 
pol-a Dramática Galega para o seu afincamento definitivo 
e para o seu perfaicionarnento. Denantes de se estrenar 
esta obra coidaban todos que o piibrico non soportaría os 
tres actos d'un drama en galego. O trunfo outido por "Ma­
reiras" veu demostrar que o interés sostense, como se sos-
tivo neste drama intenso e poético, belo e humano. 

En diversos certames que ;;e fixeron en Santiago e no 
Ferrol foron premiados "Feromat", un intenso drama pa­
sional de Salinas, aínda sen estrenar porque a Escola Re-
xional de Declamación para o que foi escrito desfíxose 
disgraciadamente axiña, e non sendo aquela obra impre­
sa fíxose pouco conoscida. O boceto dramático "Sacrifi­
cio", de Carré Aldao, que estivo igualmente varios anos 
gardado pol-o mesmo motivo, e "Sábela" , comedia dramá­
tica tamén de Salinas que tivo a mesma sorte; inda que 
estas duas derradeiras foron representadas varias vecés 
en data posterior. 

A necesidade de crear a comedia. 

Hasta aqui todo eran dramas ou comedias dramáticas. 
E así, cando se quería facer algunha representación gale­
ga, como as obras que había eran todas nun, ou todo o mais 
dous actos, os que as representaban botaban man d'unha 
comedia ou d'un xoguete castelán para compretar a velada. 

Esto producía un efecto desagradabre; era tamén co-
mo -decrarar que nos non sabíamos mais que de congoxas, 
de acedumes e dores. Todos cantos falaban de Galicia di­
cían xa que a nosa música choraba; que a nosa poesía era 
tristeira e salayante; o noso carater melancónico. A Dra­
mática viña á vida sómente con desesperaciós e acoramen-
tos, Noustante Galicia r ^ n é absolutamente unha térra 
triste ; eu crieime entre as campías ridentes onde corren os 
ledos regatos á soma das prác'das carballeiras ou á beira 
dos rumorosos piñales; eu presenciei moitas veces as re-
buldeiras romaxes e foliadas onde as risas e cantigas mes-
túranse co barullo dos algueireiros bailes; eu oín adoito^ 
conversas churrusqueiras, paliques graciosos. ¿Por qué, 
pois, limitarse á aquelo? Daquela eu quíxenme impór o 
traballo de ver se podía escribir unha comedia. Fixen o 

primeiro i ensayo e canelo romatéi "Noite de ruada", fai 
agora trece anos, e leínlla á un fato de bós amigos que a 
aplaudiron, tiven unlia grande satisfaición, mais que por 
$6 tratar d'unha obra saída do rneu maxín, porque enten­
día que ela habería de influir para que os autores galegos 
adicasen maior atención ao xenero cómico. Mais, esta co­
media levóu tamén nove anos de esquecimento durmindo 
nunha gaveta. 

Aparece o teatro cómico. 

Hasta que' xurdiron os coros populares.. 
Encomezóu no Ferrol "Toxos e Froles", que para lie 

dar variedade aos festivales» outiveron a axuda de Char-
lón e Hermida, dos rapaces animosos que representaron 
varios diálogos que eles mesmos escribían. Certamente que 
este sdiálogos, inda que teñen «n.ioita gracia e tipos ben 
estudados, non poden nousíante se consideraren como obra 
de gran valor na nosa dramática, mais eles abriron as por­
tas do Teatro Galego á comedia, xa que por entón foi can­
do se crearon novos coros en diversas yilas galegas, e se-
guindo o exempro do ferrolán entre duas partes de mú­
sica representaban un xoguete ou unha comedia. 

- Para cump'rir os desexos de "Cántigas da Terra", do 
que fun direitor escénico, escrlbín eu "Pra vivir ben de 
casados" e "Toler ías" , que se representaron posteriormen­
te por diversas agrupados similares en case todol-os teatros 
de Galicia. D'esta sorte aparesceu tamén a comedia. ' 'O 
Pazo", de Lugrís, que quixo demostrar co'esta obra chea 
de vida e intención que ridiculiza os malos galegos coa 
santa idea de que devolvan todo o seu querer á' Terra, que 
así como emociona co drama sabe facer rir e pensar coa 
comedia. E para servir á outros coros xurdiron igualmen­
te "Na Corífedoira" e "Almas sinxelas", de Xavier Pra­
do; "Na casa do ciruxano" e " U n home de pau e ferro", 
de Riveiro; "O Señor Dalagado", de Alvarez Novoa; 
"Copas e bastos", de Salinas, e outras varias, todas elas 
obras cómicas. . 

E todas estas obras citadas hasta aquí foran inspira­
das na vida dos nosos labregos; quizáis por buscar QS seus 
autores maior propiedade na sua presentación xa que a 
fala empregada rielas é naturalmente a galega, naqueles 
tempos coase relegada das xentes cultas e usada sómente 
pol-os homildes ; quizáis por seren os costumes do campo 
mais pintorescos, por espertar maior interés ñas vilas, ou 
por conoscer mais á fondo o carater dos labregos e mail-os 
seus desacougos espirituás ou a sua gracia no dicir inten­
cionado. 

O esceso de realismo. 

Por certo que alguns autores pecan de qsceso buscan­
do o éisito de risa coas cóchegas da crudeza. Eu entendo 
que está ben un pouco de realismo, sobre todo cando se 
trata de presentar cuadros rurás feitos como pasatempo, 
mais non sexa tanto que pique coma os toxos ou o que é 
pior, que cause noxo, que por ri te de todo a obra teatral 
ha ser artística1. 

O Teatro non debe ser a copia exacta da realidade, tal 
como ela é, con todol-os seus componentes bós ou malos, 
pois xa é sabido que na vida se ben algunhas veces des­
cóbrese unha manifestación de beleza, moitas mais son as 
que de cote producen impresiós antiestéticas, desagrada-
bres e insulsas, a mais de que para ver un cuadro tan rea­
lista que imite o mesmo natural, non é preciso ir ao teatro. 
A arte dramática debe ser a creación de algo1 novo, que 
aínda lembrando a- vida real, na que se inspira, tenda ao 
ideal, espertando no espectador un sentimento de beleza, 
unha emoción purificadora e educativa. 

Ben sei que o púbrico gusta1 de se rir, e- sobre todo ago­

ra que o xenero de astracán madrííeñó meteuse tan aden­
tro no espirito das xentes, búscase no teatro ocasión de. 
desgolletar o bandullo á gargailadas, e ñas obras galegas^ 
rile de mellor gana aínda cando se atopa algo bravo coma. 
os cardos, inda que estrague o paladar. Mais creo tamén 
que poden escribirse obras gracitísg^ e finas ao mesmo •' 
témpo, e ahí están como proba '"O Pazo" e "Pra vivir ben 
de casados", as duas comedias qüe mais veces se levan re­
presentado1 en todol-os teatros de Galicia. 

O púbrico. ten certamente unha gran f orza, como que 
é en definitiva ó que consagra ou anuía xeneralmente aos 
autores; e os autores déixanse arrastrar por él sometén-
dose á sua influencia. Noustante, inda que unha boa par­
te do púbrico r i coas choqueiradas e crudezas e gosta d'elas, 
gusta mais, moito mais das cousas ben f eitas, como se pro­
ba de cote. -. I ' ' 

Aparte de que, como dixo Eeriavente: " O verdadeiro 
artista non fai obras para o pítorico; prefire facer púbrico 
para as suas obras". 

Primeiro intento de C o 11 serva lo no. 

Despois de varios- anos en que a Dramática galega es-
tivera adormentada, a labor-dos coros viñéralle dar nova-
mente un pouco de atención, e non faltón quen cavilase en 
facer un novo esforzó para resucitar a antiga "Escola 
Rexional de Declamación", agora que páresela haber me­
llor ambente e mais obras para garantizar ft. sua vida; mais 
ron sempre o desexo é d'abondo para realizar os proyeitos 
e á pesar do intento non se puido efectuar a reorganización, 
que tamén, inda que pareza mentira, nen todoi-os aficiona­
dos, nen todol-os autores acertan á comprender cales soli­
os seus propios intereses, e poucas veces quérense unir para 
facer unha labor de mutua axuda-e de melloramerto xe-
neral da arte. 

Ao cabo a Irmandade da Fala da Gruña organizóu algo 
que quixo ser aquelo. Non falo da -labor d'outras Irman-
dades e asóciaciós que teñen representado tamén moitas 
obras galegas, porque non as mspiróu realmente o afán 
de imprimir un impulso forte de vida e arte á nosa Dra­
mática. 

Non foi baldío o esforzó da Irmandade cruñesa; e o 
chamado "Conservatorio Nazonal de Arte Galega" tivo 
o mais formidabre éisito coa representación de " A man de 
Santiña", esa delicada comedia de Cabanillas, que é unha 
xoya pol-a galanura das' frases, pol-a poesía que arrodea 
c'unha aureola recendente as figuras que nela teñen vida. 
Lástima que un lenguaxe tan poético, tan belo, non dé re­
levó á unha acción mais emocionante. Un anaquiño que' 
afondase a pasión, o drama que se inicia, e a comedia de 
Cabanillas ocuparía o mais alto lugar na Dramática ga-
l ega . ^ ^ " _ 

Noustante " A man de Sant iña" logrón o éisi to 'que 
merece. Tivo parte nél o perfeito da presentación, que se 
fixn con coidado e cariño, con decoraciós pintadas para ela 
como requería, e c'uñ perfeito rstudo dos tipos debido ao 
conocimento técnico do actor Férfiarídó Osorio, entón di­
reitor do Conservatorio. 

Iniciase a nova tendencia. 

E hai que notar outra coüsa. " A man de Sant iña" ,é 
a primeira obra galega representada en que todol-os per-: 
sonaxes son fidelgos, señores. Este é o cambio, o camiño 
que se inicia, para o progresó do noso Teatro, a nova orien­
tación que ha dar impulso á Dramática galega. 

N-efecto, aínda habendo varjedade nos temas e tipos, 
das nosas obras, en xeneral, por seren todas elas basadas 
en asuntos é cos;tume§ .labregos ou mariñeiros; por repre­
sentaren sempre as erases homildes, aquelas obras resulta-

ban quizáis algo monótonas e sonicllábanse unhas ás outras. 
" A man de Santiña" inicióu, pois, a nova tendencia. Real­
mente a vida de Galicia non é sómente a vida dos labregos, 
e non debe pol-o tanto limitarse o noso teatro á escenas 
rurales senon que debe atender tamén aos innumerabres 
motivos e probremas que teñen existencia ñas vilas, dándo-
lle á par variedade ao*ambente das obras escénicas e arri-
quecendo o seu desenvolvimento artístico. 

O esaxero ñas gabaneas. 

Pouco mais ou menos por aquetes tempos estrenouse 
tamén en Santiago outra obra que outivo grande éisito. 
" O Fidalgo", de Xesús San Luis, á que a prensa en xe-
néral adicóu formidabres gabanzas. ' 'O Fidalgo" noustan-
té non é mais que unha repetición de " A Ponte" : o mes-

jwo motivo, o mesmo desenvolvimento, coase as mesmas 
escenas. Eu non quero dicir que sexa un plaxio; pode moi 
ben ser coincidencia porque disgraciadamente os caciques 
en Galicia f an moitas f alcatruadas; mais o certo é que 
" A Ponte" e " O Fidalgo" asoméllanse coma unha pinga 
d'auga. Pero os críticos que xa esqueceran a primeira fa-
laron con grandes loubas da segunda e deixáronse levar 
tanto do entusiasmo que hasta compararon ao seu autor 
eos mais altos prestixios da dramática mundial. 

¿É para tanto? Digámolo honrádamente: non é . -"O 
Fidalgo", pol-o seu asunto, causa, indinación no' especta­
dor con algunhas escenas de violencias e infamias; a for­
ma, o lenguaxe, o mesmo verso, deixan moito que dese-
xar, e no tocante ao desenlace da obra, non falemos: é 
simpremente ridiculo. ; Que o seu autor é un home homil-
de? Ben, terlle todal-as consideraciós que se queira; mais 
aconsellarse que xa que ten condiciós de dramaturgo, que 
estude o preciso para facer as cousas en regra. 

¿Non seria mellor que " O Fidalgo" tivese unha forma 
mais acabada, mais perf'eita? Eu non creo que o estudo 
mate o xenio; mais o que si coido é que o xenio pechado 
nunha forma tosca e imperfeita non é posibre que se poida 
manifestar en toda a sua grandeza. 

E compre, xa que de louvas esaxeradas falo, recramar 
un pouco de xuicio aos nosos críticos. 

A propósito de certa obra escribía un, que era talmen­
te coma unha das producciós maeterlinkianas; poneos días 
despois aseguraba o mesmo paiiexirísta que aquela obra 
somellaba de Bernstein; e vamos, eu coido que non ahonda 
con citar nomes de autores de suna... 

Porque ademáis pode ocurrir que xentes de fora da 
nosa Terra que se interesan pol as nosas cousas, en vista 
das enormes gabanzas, pidan, para conócelas, ésas obras 
asombrosas e estraordinarias, e aínda soliciten ao mellor 
o permiso para as traducir á outros idiomas, e despois... 
despois ven o ridículo para Galicia, e non se importar xa 
en adiante das cousas ensalzadas. 

Ben está alentar un pouco aos que traballan con fe; 
mais ele ningunha maneira débense emborcar todol-os ad-
xetivos laudatorios enriba de obras medianas, escritas con 
boa vontade, mais carentes das conditiós que fan d'unha 
obra literaria unha verdadeira creación artística capaz de 
ademirar á propios e estranos. 

A nova orientación. 

Nestes derradeiros tempos escribííonse algunhas obras 
que imprimen novo rumbo á nosa dramática, porque tra­
tan xa de cheo asuntos e tipos de señorío e vilegos. Entre 
elas destacan pol-a sua estensión e importancia: " A Fidal-

Use vosté papel de fumar 

N O R O E S T E 

ga" e ' 'Entre dous mundos", de Salinas; "Denosiña"* e 
"Alem" , de Quintanilla; " O Trebón", de Cotarelo; " O 
Camiño", de Casal; e " O Engaño" , " O Pago" e "O Pe­
cado alleo", das que son eu autor. 

As de Salinas, como todal-uá suas, son obras en que 
se presentan probremas sentimentales: o amor da Fidal-
ga, namorada do seu adeministrador, que marcha coa al­
ma chea d'unha desesperanza saudosa porque él quere á 
unha sinxela rapaza. Ou a honradez, a bondade, o traballo 
do rapaz que en "Entre dous mundos" logra interesar á 
filia d'un riquísimo comerciante... 

"Denosiña" e " A l e m " , de Quintanilla, son duas obras 
exóticas pol-os tipos, pol-o amberte e pol-o asunto. A pri­
meira parece inspirada ñas cousas francesas en que ahon­
dan os maridos engañados, as cobizosas aventureiras, os 
bandidos que se finxen amigos dos que explotan, e hastra 
os cínicos chantaxistas. Somella como se Quintanilla qui-
xera satisfacer co'esta obra os gustos do púbrico afeito ás 
producciós cinematográficas por series en que se ven as 
cousas mais estranas. 

Houbo quen comparóu esta obra coas de Maeterlink. 
¿ E en qué se asómélla esta producción ás do gran autor 
belga? ¿Onde ten esa delicadeza, esa forma dramática e 
misteriosa que tanto emociona n-aquel autor ? 

" A l e m " é unha obriña á ba-e das crenzas espiritistas, 
que se desenvolve lánguidamente e ten a sua acción en 
Nevv-York. Nesta obriña, ademáis, vese o pouco que o 
Sr. Quintanilla conoce a nosa f.xla. Unha das faltas gran­
des que ten é confundir o " soñó" co "sonó" , que en ga-
lego non é o mesmo. Hai quen dirá que estas cousas son 
cativeces; mais o certo é que con tales "cátiveces" non pa­
saría ningúnha obra literaria en castelán, senon que man-
daríáse á escola ao seu autor. 

E n troques, non son eu dos que combaten esías obras 
pol-o seu ambente estrano á Terra, nen estóu conforme 
coa opinión sustentada por Risco que dicía en certa oca­
sión: "O artista, para sélo, ten que ser da- sua Terra.. ." 

Non pensó eu así en ausoluto. Eu entendo que é pre­
ciso facer por riba de todo obras humanas, intensamente 
apasionadas, ateigadas de vida e serítimento, e ñas que es-
voace algún ideal; nunha verba: que sexán verdadeiras 
creaciós. Certamente que nesids condiciós debemos dese-
xar que, así pol-o ambente en que se desenvolvan como 
pol -a fala en que se espresen sexan puramente galegas, 
mais estimo tamén que pode esciibirse unha grande obra 
inspirada e dtsenrolada nun ambente estrano á Terra. Sha­
kespeare, por exempro, compuxo "Hamlet" que á pesar 
de ter a sua acción en Dinamarca, é unha obra cume do 
teatro inglés. 

Agora teño que me deter en "Trebón" , de Cotarelo. 
"T rebón" é unha obra compreta. Nela vive a vida das 

nosas viliñas rurales e noustantc ten un ár de señorío que 
encanta, pol-a sua delicadeza, pol-a forma culta en que se 
desenvolve, e pol-a beleza das frases que a animan: As 
figuras están ademirabremente trazadas, e teñen .todas elaS 
unha persoalidade tan definida que son realmente persoas 
vivas, coas suas almas, coas suas pasiós, coas virtudes e 
defeitos á que responden de cote as suas acciós e os seus 
pensamentos todos. 

Así, o bon vello Don Andrés cando ve ao seu odiado 
enemigo, o bandido Manuel, que como él d i : "Despois de-
vinte anos de miseria, de frío, de chuvia; vivindo nos mon­
tes coma as bestas, engoumeado ñas tebras coma os lobos, 
afamado e sedento... devencido por fuxir do presidio onde 
estivo sete anos encadeado"... sementé se lembra de pe­
dir " ¡Sábe la !" Saca de merendar... Pan, queixo: o que 
haxa... 

. E cando no final do segundo acto recibe un tiro do 
mesmo bandido á quen acollera tan garimosamente^ sem-

pre bon, sempre disposto á perdoar aínda ten azos para 
¿ispoñer as cousas de xeito que todos crean que foi el 
mesmo o que se feríu casualmente. 

As escenas todas da obra están trazadas c'unha arte 
ameigadora; con gracia en algunnas, como aquela onde o 
vello Cibrán concerta con Don Andrés o casamento de 
Rosalía ;con poesía, como cando O Tralo relata como viu 
ao pé da fonte a namorada parexa, ou a do terceiro acto 
cando as dúvidas ameazan romper o concertado casamen­
t o ; tráxicas coma a do segundo acto en que Manuel entra 
-pol-a ventán, ou a final do mesmo acto. É unha obra que 
•emociona, e tamén unha obra técnicamente ben. f eita. 

A técnica e o amhente. 

Hai que se r i da técnica. Xeneralmente todol-os que, 
un día, sentíndose inspirados botan man á unhas follas de 
papel e póñense á esborranchaias trazando escenas e mais 
•escenas, sen facer denantes ninrón éstüdo^ d 'Mnha manei-
ra- ausurda e achoqueirada, sen acusar os caratf.res dos 
personaxes, sen os facer que se movan lóxica e natural­
mente, e sen que espresen os seüs pensamentos propios da 
•sua maneira de ser especial e n a forma caraterística de 
•cada un, ou. ben facéndoos falar solos coma se fosen tolos, 
ou contarlles as suas cotias ao púbrico que dentro das re-
gras da arte é como se non esi^tira, eses son os que din 
""¿qué é eso da técnica, e para qué sirve?" 

Tamén hai quen nega importancia ao ambente, iño-
rando que o ambente é precisamente a maneira de ser 
peculiar de cada pobo como o c^r-iter é a de cada persoa. 
-Agora ben, o ambente en certas obras está mais na pre-
:sentación, na mise en scene que na letra, inda que as ideas 
son tamén froito do ambente; mais estas son cousas das 
•que non todos se decatan, e así hai moitos que escriben para 
«o teatro sen parar mentes nos moitos detalles que é pre­
ciso ter en conta, e sen saber o que é o taboado escénico, 
-de xeito que raras veces poden producirse cousas de pro-
veito. 

Ventaxas de conoscer a técnica. 

Se botamos unha ollada aos grandes escritores dramá­
ticos, vemos que coase sempre os que mais fama abran-
:gueron pol-as suas obras xeniales son aqueles que, como 
Moliere e Shakespeare eran ao mesmo tempo actores; e 
:xa nos tempos modernos, un dos que marcóu época e fixo 
•escola, Ibsen, conoscía tamén de perto a mecánica e mais 
•o espirito do Teatro, porque durante moitos anos foi di-
reitor de escena no Teatro de Cristianía, e durante algún ^ 

"tempo adicouse tamén ao estudo da arte escénica en Dina­
marca e Alemania. 

E a propósito de Ibsen, compre que seipacles que as 
;suas obras eran tan estudadas, maduradas con tanto deti-
mento que, por exempro, "Peer Gynt" .tardou en roma-
tala nove anos; proba de que unha obra dramática non é 
cousa que deba de se facer en catro prumadas e de cal-
quera maneira. 

Non quero dicir co'esto sin embargo que haxa regras 
fixas para trazar obras de teatro. A fantasía dos autores 
pódese desenvolver con toda libertade e as grandiosas obras 
ibsenianas demóstrano. 

O escritor ruso Andreiew é tamén orixinal e intensa­
mente dramático ñas suas obras. Sobre d'elas téñense.en­
tablado polémicas e discusiós apaixonadas, mais o teatro 
-de Andreiew impúxose en Rusia e vaise impoñendo no 
-mundo enteiro pol-a ideoloxía e pol-a emotividade das 
•suas escenas. 

Non é, pois, que deba escribirse por receta; non é que 
autores teñan que suxeitarse á un formulario ou á pa­

iros estábrecidos. Nen coido que sexa útil meterse nos 

moldes literarios oti encaixa.rse en calquera das divisiós 
que fan certos críticos coas obras dramáticas adaptando ou 
pechando a imaxinación entre os balados que abeiran o ca-
miño escollido. 

Mais debe, sí, terse en conta que como todal-as artes, 
a Dramática ten cefto mecanismo, unha maneira . de ser, 
unha técnica especial que é preciso conoscer para poder 
presentar d'unha maneira comprensiva e agradable a idea 
desenrolada pol-o autor. 

• . As inmovaciós no Teatro, 

En Galicia houbo quen qüixo meterse á innovador no 
noso Teatro, e toda a novedade que se lie ocurríu roi su­
primir a división por escenas, inorando que eso é produc­
to da necesiclade mecánica da representación. 

As innovacíós, as tendencias modernas no teatro, son 
outras. Son as que acusan as \ arlantes da alma humana, 

' sometidas costantemente ás pastos que as impulsan, cando 
hai un ideal á que obedecen. So a as que guían d'unha ma­
neira lumiosa os camiños do progreso moral e material dos 
pobos mediante unha esposición sinxela, comprensiva para 
todos porque vai envolta ñas roupaxes da arte. 

É lástima que Xacobe Casal non se decida, d'unha vez 
á escribir para o Teatro. " O camiño", única obra de im­
portancia que cohozo das que W a producido, ten condi-
ciós para trunfar; é unha obra cíe traza moderna, que á 
par d'unha forma correcta alen ra unha idea grande e no-
bre; señala " O camiño" que se debe seguir para o pro-
gresp da nosa Terra e a derrota definitiva dos caciques 

que a teñen asoballada. 

As miñas obras. 

E conlo romate falaréi agora das miñas, para vos in­
dicar a idea que me animou á cscribilas, para que vexa-
des a orientación que levan, o ideal con que tratéi de as 
facer resprandecentes. 

" O Engaño" non é unha comedia de chistes nin de 
situaciós cómicas; non é tampouco un drama en que hai 
riñas, mulleres deshonradas, nin escenas altisonantes. Mais 
que unha obra de teatro é quizáis unha noveliña dialoga­
da: a vida cotiá ñas vilas galegas; as cobizas da mocé-
dade intelectual que soñando c ,a groria fuxen da Terra ; 
a saudosa desesperanza das nosas sinxelas rapaciñas que se 
ven esquencidas pol-a ambición dos noivos soñadores.. . 
Esta obra é unha chamada á mocedade artística e literaria; 
á cantos sinten un ideal de grandeza espiritual, para que 
non deixen á Galicia, para que a.diquen o esforzó da sua 

^intelixencia á laborar no propio íogar, na propia Terra. 
" OPago" é outra cousa. Presenta n-unha forma dra­

mática a necesidadé, a xusticia, de que a xente que tra-
balla nunha casa de comercio ou nunha industria calque­
ra, teña participación nos seus beneficios, sendo algo agí 
como unha especie de socio industrial. Nesta obra non so-
mente desenvólvese a acción na cidade, señen que, como 
vedes, o asunto d'ela non está inspirado nun tema que afec­
te escrusivamente nosas xente s, do campo ou da vila, 
senon que pode ser de interés para as xentes de moitos 
países; é dicir: tende ao "universalismo". 

" O Pecado alleo" é tamén un drama. Mais non un dra­
ma de situaciós violentas, de berros, de actitudes descom-
postas, de desesperaciós clamorosas. Quere ser a obra do 
sentimento fondo, da paixón agachada no mais íntimo, da 
dór surda qrp sofre en silencio, que desgarra o interior 
onde enraiza con forza e domina abasalladoramente; que-

re ser tamén a traxedia dos prexuicios, dos erros que fan 
encamiñarse por- tór tos camiñlis :ás mais puras e nobr'es 
cobizas, ós fidalgos' Sentimeñtós, ads qüe o aborreciriiento 
cega. Quete Ser o 'drátlia en qiiir á fatalidade encadea as 
cousas d'unha matieira irremediabre. Expon a inxusticia 
de v-ingar nós: fi'ln;. culpa • cómetídás pol-os seüs pc's, das 
que de ningúñ xeito poden ser i cspónsabres. 

E n ' todás elas tratei de facer arte seguinclo un rumbo 
de tnodernidáde d'acordo có que puiden adeprender ñas 
obras do teatro noruego, rliso, dinamarqués e alemán á 
cuio estudo adiqueinie, «e que deixaron na miña alma unha 
visión de arte e sentimento idea5. 

O xeñio dende logo que non se adequire cando un ten 
a disgrancia de nasCer manco d'ej; mais o perf eicionamen-
to da forma sí que pode lograrse, sí que debe lograrse co 
estado. Pol-a miña parte quixen poñer tod* a miña von-
tade e todo o meu desexo en' facer ben estas obras; cando 
elas teñan a honra de subir ao taboado, o púbrico dirá se 
os meus desvelos foron ou non valdíos. 

. É mester mirar odiante. 

Está demostrada que o pobo galego ama o seu teatro, 
onde lie falan de xeito que entende; ve os seus defeitos 
ou as suas virtudes, e r i co seu iuimorismo; onde, en fin, 
presencia a propia vida, e é preciso corresponder á afición 
e entusiasmo do pobo cfrecéndolle cousas mais perfeitas 
cada día, xa que cada día tamén, vaise depurando o seu 
gusto e adiantando na sua "educación estética, ademáis de 
que o artista en maneira algún ha ha de se limitar á satis­
facer pol-o momento a limitada comprensión e o gusto 
d'unha parte do actual auditorio das obras galegas, senon 
que ha de pensar no porvir. 

En toda manifestación artística que tenda á satisfacer 
á s multitudes, e á cuio xuicio len que se someter, como 
Ocurre coa Dramática, eisiste de cote certa influencia de 
vulgaridade que a envolve coma un neboeiro, facéndo es-
vairse entremedio d'ela as mais puras ideas ou as belezas 
que poida comprender. O talento do autor debe saber l i ­
brarse d'esa vulgaridade perxudiclal, e sempre ha de estar 
atento á salvar a sua propia dinidade das lameiras en que 
moitas veces se enlodaza por pretender botar a carnaza das 
c.oncesiós d galería. O artista, mais que á cobiza da popu-
laridade fácil, debe tratar de satisfacer a propia sede de 
beieza que lie díte a sua coticenaa. 

O Teatro Galego vai , adequirindp vigor e perfeicio-
nandose. Teño a espranza de que os nosos .autores estu-
darán mais cada día movidos d'un nobre sentimento de su­
peración e amor á verdadeira site. 

O que se j a i por fora. 
E vou romatar. 
En Cataluña, que é a rexión onde maor atención me-

rescen a música e mais a dramática xenuinamente catalás, 
ergueuse un "Pazo da música catalá" e táñense i"cito xa 
estados para levantar tamén o "Pazo da dramática catalá". 

En Barcelona funciona unha "Escola catalá d'arte dra­
mática" oficial, e esisten tarnén a " Asociación'catalá d'arte 
dramát ica" e o "Fomento do Teatro catalá", ambas de 
fundación particular. Varias revistas contribuiron sempre 
ao fomento e progreso d'esta arte; entre elas lembramos: 
" L p Teatre r.egional", "La Escena catalana", "Juventut 
Teatral" e " L o Teatre catalá", ademáis d'outras pubrica-
ciós; periódicas de numerosas obras dramáticas catalás. 

E consagrados á esta arte-esisten os teatros " Catalá 
Romea" e "Espanyol" na capkal, e outros varios á mais 
de moitas sociedades artísticas ñas diferentes cidades. 

En Málaga tamén esiste o "Conservatorio de Música, 
Declamación e BoassLetras", e na Basconia o "Conserva­
torio Euskaro" de Música e Declamación. „ 

O noso desleixamento. 

En Galicia, nazonalidade perfeitamente definida e que 
posee unha Literatura e unha Arte propias, carécese d'unha 
institución poderosa que labore pol-o engrandecemento e. 
'progreso da sua arte musical e dramática, e ninguén se 
preocupa d'esas cousas, obrigando así á moitos que poide-
ran dar á sua térra días groriosos, á levar ó froito do seu 
talento e da sua arte á arriquecer outros pobos. 

Sómente nesta Irmandade da Fala veiise sostendo unha.-
"Escoía Dramática Galega" qué'fai o posibre, dentro dos 
medios reducidos con que'conta, para intensificar :e per-
feicionar as manifestaciós da rosa arte teatral; Se esta " 
"Escola" lograse algún apoyo que lie permitise dispoñer 
de mais amplio campo de" acción, podería efectuar repre-
sentaciós nos teatros de toda Galicia, e a npsa Dramática, 
resprandecería así pol-o seu propio valimento en pouquí-
simo tempo. 

Hai tamén algunhas agrupaciós n-outras vilas galegas-
que fan algunha que outra representación; mais case sem­
pre estas agrupaciós non se aciicán ao Teatro Galego . se­
non á determinadas obras d'este ou aquel autor facéndose 
así axentes d'un exclusivismo que non debe esistir dentro 
da arte. 

De todas sor tes está- ben que cantos en Galicia sintan 
afición e amor pol-o teatro, adiquen todo o , seu entusiasmo--
á facer brilar as obras xenuinamente galegas. 

importancia da nosa Dramática. 

Para ños debe ter unha principalísima importancia 
cultivar a propia dramática, arte popular por escelencia^ 
que pode servir de exempro e ^uía, que ha conducir o • 
pobo galego pol-o camiño do enxeLvísmo e da redención da­
ñosa Terra. • 

Esta conferencia deu remate á serie d'elas que tan orí---
lantemente viñéronse celebrando e que os nosos léitores 
conocen por témoLas pubricado n'estas columnas. 

Quedaron sin as pronunciar nlgúns señores que as pro­
meterán e que 'ao reanudal-as no proisimo outono cele^-
bfaranse ademáis de outras que a Seición de Cultura e 
Fala ten mentes de solicitar d'álgúns galegos ilustres da. 
Cruña e de fora. 

Irmandade da Fala da Coruña 
( C o n t i n u a c i ó n ) 

de de todol-os fillo.s de Galicia. Nosoutros sentímonos or-
gulosos de que perteneza á nosa Irmandade, quen co seu 
saber e entusiasmo fixo a mais grande aportación á cultu­
ra galega no ano derradeiro. 

-v A nosa escola de decramación siguen traballando con 
máis intensidade e mais éisito que nunca; pol-o número de 
repersentaciós e de estrenos a "Escola- Dramática" da nosa 
Irmandade costituie xá unha honra da nosa t é r r a / e a mais 
vizosa manifestación da nosa cultura. 

Dentro da Irmandade organizamos un curso de confe­
rencias que se están celebrando n-estos mesmos días, o que 
pol-os temas tratados, e pol-as persoalidades que nos hon­
ran coa sua axuda fai que iste curso sexa a mais grande e 
esquisita labor que n-este senso se ten feita. 

Temos tamén que doernos da morte dos irmáns Ricardo 
Carballal e Inacio Rodríguez, os dous grandes galegos,-
dotados de grande intelixencia e de maiores entusiasmos. 
Nosas oraciós para os bós e xenerosos que coa sua lembran-
za van afincando mais a santidade da nosa Causa. 

Tamén temos que-siñificar a gran perda que Galicia su-

freu coa morte de Murguía,. o gian Murguia, ilustre pa­
triarca das liosas letras. Coa doenza da stia irréparabre 
perda cómprenos a satisfaición de tér sido os irmáns da 
fala quenes lies dimos guarda de honore ao seu cadavre, 
é quenes honoramos con mais entusiasmo, con millor or­
ganización e con mais relixiosa unción ao gran patricio 
galego. 

Tal é a breve síntesis da nosa actuación: 
Despois de,leída a memoria, a xunta xeneral acoi'dou 

con gran entusiasmo seguir as orientaciós da histórica 
Asambreia nacionalista celebrada en Lugo por considerar 

• que marcan perfeitamente a verdadeira orientación que debe 
tér o movimento nacionalista galego. Acordou tamén que 
sendo as "Irmandades da Fala" verdadeiras escolas de bós 
-galegos débense abrir as portas a cantos n'elas queiran en­
trar con ouxeto de ir afincando n'eles o sagro ideal nacio­
nalista. Considerou que é contraproducente o poñer trabas 
€ cortapisas a esta labor de apostolado. Acordóuse que a 
nova xunta direitiva continúe a labor de propaganda co­
menzada pol-a direitiva anterior, tratar de reorganizar al-
gunhas frmandades que no comenzó do movimento actua­
ron fortemente e que hoxe non teñen aquela forza e acti-
yidade que deberán ter e crear outras cumprindo peticiós 
dirixidas de varios pobos de Galicia á Irmandade da Gru­
ña. Cando isto esteña feito, celebrarase a quinta Asambreia 
nacionalista das "Irmandades da Fala" coincidindo co'a 
•dtiegada aquí da excursión da Habana. Con ese motivo ce-
lebraránse na capital da Terra, foco principal do movimen­
t o nacionalista, varios actos de propaganda e de afirmación 
nacionalista. 

Despois de tomar outros acordos de carácter interno 
-elexíuse novo Consello direitivo que constituien or irmáns 
seguintes: 

Conselleiro primeiro: Luis Peña Novo. 
Idem segundo, Federico Zamora. 
Segredario, Tomás Rodríguez Sabio. 
Vice, Anxel Casal. 

2.u, Benito Rodríguez 5 
Xulio Pita; 5*, Fef-

Tesoureiro, Francisco Abelaira: 
Contador, Benito Ferreiro. 
Bibriotecario, Leandro Garre. 
Vocás: i.0. Garlos Monasterio; 

3.0, Federico Rodríguez Chas; 4." 
nando Blanco. ¿ 

Para adeministrador de A NOSA T E R R A foi reele-
xido Víctor Casas. 

Esta xunta foi elexida por unanimidade e os irmáns 
que a compoñen propóñense realizar unha grande e meriti-
sima labor pol-o ben da Causa. Dende logo comenzará a 
desenrolar axiña un compreto plán de eficaz e activa pro­
paganda. E despois d'un cambio de impresiós encol da si­
tuación "autual do movirñento nacionalistas deu remate a 
xunta xeneral, na que reinan gran entusiasmo. 

Na primeria reunión celebrada pol-o novo Gonsello tra-
zouse xá o plán a seguir e tomáronse algúns acordos que 
terán realización moi logo. A direitiva examinou unha co­
municación firmada por varios irmáns pedindo se ademiti-
ra no seo da Irmandade unha seición deportivista que cons-' 
tituia pol-o momento un equipo de fubol. Asi acordóuse 
e quedou xá organizado o "team" que levará o título de 
"Club Terra a Nosa". Os equipos dos xugadores serán ca­
miseta branca con franxa diagonal azul e a fouce enriba 
do corazón e pantalón azul. Todol-os socios do Club teñen 
a obriga de se facer irmáns da fala. Este acordó é de gran 
importancia pol-o incremento que vai tomando o fubol na 
Nosa Terra, que pode ser base para a creación d'unha raza 
forte, por ter un equipo que n'aquel deporte poida ter unha 
siñificación marcadamente galeguista e porque ao mesmo 
tempo pódese facer entre os elementos que o integren unha 
gran propaganda do ideal nacionalista. 

Tomáronse tamén uutros acordos e constituironse as 
seiciós que compoñen a "Irmandade". 

. Desexamos aos entusiastas irmáns que compoñen o n^ -
vo Consello moitos trunfos e agardamos da sua autuacioiL 
moito bon para a Santa Causa que defendemos. 

A S U R E I R I O R I 
D O S 

C A L 
ahonda para xusíificar a preferencia i 

procederé d'unha industria gallega, 
lores. is o 

H O N R A D A N O S A R B X I Ó N 

obriga a non gastar outros a cantos sinten amor pol-a sua Terra 

Fábrica: Juan Flórez, 136 — A GRUÑA 

Cantón Grande, 15-A Gruña. 
DESPAGHOS: \ Real, 110 - Ferrol. 

Príncipe, 9-Vigo. 



A N O S A T E R R A 

G o m h u s t B b P B 

son a millor cubería para teliados 

lense ver. 
:o; Bali 
Campo da 

eos edificios: Cuartel das Mercedes, de 
Guitiriz, e nos edificios receníemente construidos 

, da Cruña, para Inxenieiros militares, etc., etc. 

cortadas a máquina e solo pesan 16 kilos metro cuadrado 

Payo Gómez, 6 - A C R U Ñ A 

Fábrica de Xergóns 
e catres metálicos 

O R Z A N , 70 
(Frente do Pórtico de San Andrés) 

EFECTOS N A V A L E S 
— DE 

Ferrer e Compañía-Sucesores 

F . B E R T R A N E M i R A M B E L L 
Vigo e a Gruña 

Casa fundada en 1868 

Artigos xeneras para equipo da Mariña Aili-
taF, vapores, barcos de vela e pescadores. 

"Patcnts-Salvavidas^ 
O mellor para pintar os fon­

dos dos barcos. Ganou Di -
proma de Honor, G^an pre­
mio e medalla de ouro na& 
Exposiciós de París-Londres. 

R E P D D E N T A N T E 

F. Bertrar. 3 Mirambell 

ZIMCKE HERMANOS 

LIBRERIA Z Z Z 

Cantón Sraade, 21—Estrella, 37 

A G R U Ñ A 

MACli iROPM 
— DE — 

López Abente 
— REAL, 5 5 — 

A mellor surtida da Cmña e un dos estabre-
cimentos da sua eras que mais honran a Gali" 
cia. Montada con aiTegro aos derradeiros adiaü' 
tos. 

Paulino Freiré 
B O U Z A S - V Í G O 

S u c u r s a e s : e n C r u ñ a - F e r r o l 
Redes d'algodón para tarraia 

Aparellos, armados e en panos, parai 
barcos pesqueiros 

Malletas de abacá e cáñamo alquitra­
nado—Cables de acerco, ingleses 

Aceites minerás e vexetaes, e surtido" 
compreto para maquinaria e pesca 

= kla Wa, 2e e 28 - Hiíí = 
imasenes Corieses 

Tccidos nacionás e esíranxci-
ros Vendas por maíor e menor 

Fonter de San Andrés, 18, 20 e 22 

A Cruña 

Pillos de H. Nervada 
Casa fundada en 1865 

A C R U Ñ A 

FERRETERÍA, QUINCALLA, M U E B L E S , 
MAQUINARIA AGRÍCOLA, PEORAS 

FRANCESAS PRA MUIÑOS, E T C . , E T C . 

Grandes Aimacés de Tecidos 

S E C C I O N D E S A S T R E R I A E C D N F E C I Q N S 

Inmenso surtido en Panos da Rexion 
e Estranxeiro. Confeciónanse toda crás 
prendas para mulleres, homes e nenos 

SAN ANDRÉS, 41 e 43-Teléfono 256 
A C R U Ñ A 


